
VILOYATDA EKOTURIZMNI RIVOJLANTIRISH NEGIZIDA YERDAN
FOYDALANISHNI BOSHQARISH TIZIMINI TAKOMILLASHTIRISHNING
ISTIQBOLLARI

Norimboyev H.R. magistrant, lImiy rahbar: Babajanov A. R.
“TIQXMMI” Milliy tadgiqot universiteti
Annotatsiya:

Ushbu maqola viloyatda ekoturizmni rivojlantirish negizida yerdan foydalanishni
boshqarish tizimini takomillashtirishning istigbollariga qaratilgan. Maqolada O°‘zbekiston turistik
resurslar salohiyati bo‘yicha ma’lumotlar keltirilgan. Aynigsa, geografik o‘rni qulay, tabiiy sharoiti
va ekoturistik imkoniyatlari xilma-xil bo‘lgan, sanoat rivojlangan va aholi zich yashaydigan
Toshkent viloyatida ekoturizmni rivojlantirishning ahamiyati yoritib berilgan.

Kalit so‘zlar: Ekoturizm, ekzotik tabiat, qoyali relyef, karstlar, “Oltin halga” kontseptsiyasi,
snoubord, ekstremal.

Kirish: Ekoturizm — shaxslarning dam olish, sport bilan shug‘ullanish, sog‘lomlashish,
ma’rifiy-ma’naviy (umumtarbiyaviy) ishlarni amalga oshirish kabi magsadda hamda ekologik
vazifalarni bajarish uchun doimiy yashash joylaridan chiqib, atrof tabiatga qiladigan sayohatlari.
Bundan kelib chiqqan tarzda ekoturizmning maqsadi — turizm orqali hozirgi va kelajak avlodlarning
ekologik xavfsizligi va barqaror rivojlanishni ta’minlash [1]. Davlat va jamiyatning ekoturistik
ehtiyojini qondirish uchun milliy miqyosda quyidagi vazifalar bajarilishi talab etiladi:
ekoturizmning yagona, umume’tirof etilgan ilmiy-nazariy asoslarini ishlab chiqish; aholining
ekologik ongi va madaniyatini ekoturizm orqali ofstirish yo‘llarini izlab topish; ekoturizm
yo‘nalishidagi ta’lim va tarbiyani yo‘lga qo‘yish; ekoturizm bo‘yicha mutaxassislarni tayyorlash va
gayta tayyorlash; hududning ekoturistik imkoniyatlarini baholash, ro‘yxatga olish, monitoringini
olib borish va h.k.

O‘zbekiston o°zining turistik resurslar salohiyati bo‘yicha Markaziy Osiyoda oldingi
o‘rinlardan birini, dunyo bo‘yicha esa yuqori o‘rinlarni egallaydigan 10—15 mamlakatlar ichidan
o‘rin olgan. Respublika hududida turli davrlarda vujudga kelgan to‘rt mingdan ortiq arxitektura,
tarixiy va tabily yodgorliklar mavjud [2].

Turizm industriyasi o‘ziga katta sarmoya va resurslarni mujassamlashtirish bilan bir qatorda
mustaqil davlat va jamiyat uchun zarur bo‘lgan ma’naviy-ma’rifiy funktsiyalarni bajaruvchi
iqtisodiyot tarmog‘idir. Ekoturizm orqali chet ellik mehmonlar O‘zbekistonning boy va betakror
tabiati haqidagi tasavvurga ega bo‘lsalar, O‘zbekiston fuqarolari — o‘z Vatani bilan yaqindan
tanishadilar. Ularda ona yurtiga nisbatan milliy iftixor hamda g‘urur tuyg‘usini shakllantirish
imkoniyatining tug‘ilishini aytib o‘tishning o‘zi kifoyadir.

Mavzuning dolzarbligi: Turistik mintaganing jozibadorligini ko‘rsatuvchi asosiy omillar
bu — O‘zbekistonning ekzotik tabiati, boy landshafti, hayvonot va o‘simlik dunyosining rang-
barangligidir. Bugungi kunda muhofaza ostiga olingan tabiiy hududlar ekologik turizmning asosiy
bo‘g‘ini hisoblanadi. O‘zbekistonning iqlim sharoiti dam olish va ekoturizmni rivojlantirishda katta
ahamiyatga ega. Mamlakatimizning Samarqand, Qashqadaryo, Surxondaryo, Jizzax, Farg‘ona va

Toshkent viloyatlari tabiat yodgorliklariga boy bo‘lgan hududlar bo‘lib, ommaviy ekoturizm
markazlari bo‘la oladi. Bu viloyatlarda ajoyib g‘orlar, karstlar, sharshara va shovvalar, buloq, jilg‘a
va soylar, daralar, qoyali relyef shakllari, ochilib qolgan yotqiziglar va boshqa ko‘plab ajoyib tabiat
yodgorliklari uchraydi. Ushbu tabiat yodgorliklaridan unumli foydalanish va mamlakatimizda
ekoturizm sohasini rivojlantirish bugungi kunda dolzarb hisoblanadi.

Amalga oshirilayotgan ishlar: O°‘zbekiston Respublikasi Prezidentining 2017-yil 5-
dekabrdagi “Chorvoq” erkin turistik zonasini tashkil etish to‘g‘risida”gi PF-5278-sonli farmoni,
O‘zbekiston Respublikasi Prezidentining 2018-yil 6-fevraldagi “Kirish turizmini rivojlantirish
chora-tadbirlari to‘g‘risida”gi PQ-3509-sonli, 2018-yil 7-fevraldagi “Ichki turizmni jadal
rivojlantirishni ta’minlash chora-tadbirlari to‘g‘risida”gi PQ-3514-sonli qarorlari hamda 2020-yil
24-yanvardagi O‘zbekiston Respublikasi Prezidentining Oliy Majlisga murojaatnomasi
mamlakatimizda turizm, jumladan, ekoturizm faoliyatini dasturiy asosda yo‘lga qo‘yishda
mustahkam negiz bo‘ldi.

Ekoturizm va uning rivojlanishi nafagat o‘rganilayotgan hududning ijtimoiy-iqtisodiy
sharoitiga bog‘liq bo‘libgina qolmasdan balki shu hududning tabiiy sharoitiga, unda ekoturistik
obyektlarning mavjudligiga va ularning geografik o‘rniga ham bog‘ligdir. Chunki tabiiy sharoit
xususiyatlari hududning ekoturistik imkoniyatlarini va uning qaysi turlarini rivojlantirish
mumkinligini aniglashga imkon beradi.

O‘rtacha balandlikdagi va baland tog‘larimizda yozda haroratning vodiylarga nisbatan 5-10
(harorat) past bo‘lishi, qishining juda ham sovuq emasligi, qalin qor qoplamini vujudga kelishi bu
hududlarimizdan yil davomida ekoturizm maqsadlarida foydalanish imkoniyatini beradi.

Aynigsa, geografik o‘rni qulay, tabiiy sharoiti va ekoturistik imkoniyatlari xilma-xil bo‘lgan,
sanoat rivojlangan va aholi zich yashaydigan Toshkent viloyatida ekoturlarga talab yuqoriligi bilan
ajralib turadi.Vazirlar Mahkamasining 2019-yil 31-dekabrdagi “2019-2021 yillarda Toshkent
viloyatida turizm sohasini jadal rivojlantirish to‘g‘risida”gi qarori bilan mazkur viloyatning turizm
salohiyati “Oltin halqa” kontseptsiyasi asosida rivojlantiriladi. Viloyatning Bo‘stonliq, Ohangaron,
Parkent, Bo‘ka, Chinoz, Zangiota tumanlari va Angren shahrini o‘z ichiga olgan “Oltin halga”
kontseptsiyasi sayyohlar oqimini ko‘paytirish, ularga qulay shart-sharoitlar yaratish hamda mahalliy
aholi daromadini oshirish kabi qator maqgsadlarni nazarda tutadi.

Toshkent viloyatidagi har bir tuman o°ziga xos bo‘lgan turistik mahsulotlarni ishlab chiqib,
sayyohlikning alohida yo‘nalishlariga ixtisoslashadi. Masalan, Bo‘stonliq tumani “Chorvoq” erkin
turistik zonasi, Ugam — Chotqol milliy bog‘i, “Chorvoq” suv omboriga ega, hududda turizmning
ayniqsa ekoturizmning barcha yo‘nalishlarini rivojlantirish imkoniyati mavjud. Parkent tumani esa
tog‘oldi hudud, tabiati go‘zal, ziyoratgohlari, agroturizm maskanlari, xushtam taomlarga boy
ovqatlanish shoxobchalari bisyor. Zangiota tumani o‘zining tarixiy yodgorliklari bilan mashhur.
“Zangiota” majmuasi, hunarmandchilik markazlari, savdo majmualari tufayli tumanda ziyorat
turizmini samarali yo‘lga qo‘yish imkoniyati beqiyos. Ohangaron tumani qadimiy manzilgohlar,
madaniy meros obyektlariga boy, qolaversa, bu yerda sanoat turizmi yo‘nalishini muvaffaqiyatli
amalga oshirish mumkin. Bo‘ka tumanida gastronomik turizmni barqaror rivojlantirish uchun
sharoitlar juda qulay. Chinoz — Toshkent va vohani bog‘lovchi asosiy magistral yo‘l bo‘yida
joylashgani tufayli agroturizm, gastronomik turizm va sayyohlikning boshqa turlarini birdek

yuritishda benazirdir. Angren — sanoat shahri. Yangiobod va Lashkarak hududlarining betakror

tabiati, sayyohlarga xizmat ko‘rsatuvchi yo‘l bo‘yidagi ovqatlanish shoxobchalari ham turizmni
rivojlantirishda katta ahamiyatga ega.

Natijalar: Jumladan “Chorvoq” erkin turistik zonasining 892 gektar yer maydonida amalga
oshirilayotgan, umumiy loyiha qiymati 100 min. AQSh dollarini tashkil etadigan birinchi yirik
“Amirsoy” tog’ kurorti loyihasining 1-bosqichi 2019-yilning 21-dekabr kuni yakunlanib,
foydalanishga topshirildi. (1-rasm) Qishda dam oluvchilar chang‘i va snoubordlarda uchish, yozda
esa plyajda hordiq chiqarish, velosipedlarda sayr qilish va dam olishning ekstremal turlari bilan
shug‘ullanishlari mumkin. Tog*-chang‘i kurorti 580 kishiga mo‘ljallangan bo‘lib, 900 gektar yerda
joylashgan.

1-rasm. “Amirsoy” tog’ kurorti

Dam olish maskanida soatiga 2400 kishini tashiy oladigan ikkita kanat yo‘li mavjud.
Uzunligi 15 km.dan ortiq bo‘lgan sakkizta chang‘i trassalari mavjud bo‘lib, eng uzun yo‘nalishning
uzunligi 3350 m. Sun’iy qorli yo‘llar tufayli chang‘i mavsumi noyabrdan aprelgacha davom etishi
mumkin. Tog‘-chang‘i kurortining o°‘ziga xosligi shundaki, atrof har qanday darajadagi
chang‘ichilar va snoubordchilar uchun mo‘ljallangan.

Xulosa qilib shuni aytish mumkinki, bu kabi loyihalarning amalga oshirilishi nafaqat
viloyatda ekoturizmning rivojlanishi balkim tabiatni muhofaza qilish, ekoturistlarni ona
tabiatimizga jalb etish, noyob o‘simliklar va hayvonot dunyosini saqlash va ko‘paytirish
muammolarini hal qilishga, balki shu bilan birga iqtisodiy, ijtimoiy sharoitni yaxshilash, aholini
yangi ish joylari bilan ta’minlashda yaxshi samara bermoqda. Toshkent viloyatining tog* oldi va
tog‘lik gqismida tabiiy sharoit iqtisodiy-ijtimoiy omillar qulay bo‘lgan joylarda tabiiy jarayonlarni
kechishini va seysmik xavfni inobatga olgan holda rekreatsion muassasalarni kengaytirish,
yangilarini tashkil etish imkonini beradi.

